
СТУДИЈА 

За состојбите со култивирање на Медицински и Ароматични Растениај 

 во Република Македонија 
 

Вовед   

Глобалниот тренд на промоција на здравиот начин на живеење и исхрана создаде во денешно 

време моќна индустрија на лековити и ароматични растенија која годишно на светскиот пазар 

остварува приход од преку 25 милијарди евра. Какви се можностите и перспективите на 

Република Македонија  да се приклучи кон овој тренд и ги искористи своите природни, 

социјални и економски потенцијали за вклучување во светските пазари ? 

Севкупниот економски развој на земјите во светот по втората светска војна беше базирана на 

забрзан развој на индустријата, енергетиката и базната хемиска индустрија, кој економски 

процвет во развиените земји по 50 години забрзан раст ѓи даде и негативните последици со 

кои денес се соочуваме. Глобално загадување на почвите, водата и воздухот, промена на 

климата, загуба на биодиверзитетот, нарушено здравје на населението се видливи насекаде 

околу нас.  Масовната примена на хемиските средства  во земјоделското производство 

(пестициди, хербициди, вештачки ѓубрива), преработката на храна (конзерванси, адитиви, ) и 

глобалната дистрибуција и трговија со прехрамбени производи нужно условија нови законски 

обврски за безбедност на храната, како и следливост на производот во целиот ланец „од нива 

до трпеза“.   Фармацијата и козметиката ги покажаа денес негативните последици по 

човековото здравје. Затоа и се појави и прерасна во глобално движење интересот на 

популацијата за здрава органска храна, примена на традиционални лекови во медицината и 

козметиката, како популарен начин на активен и здрав живот. 

Глобалната мрежа на комуникации го зголеми интересот за примената на медицински, 

ароматични и зачински билки од различни земји во светот. Според  „International Trade Center“ 

се бележи рапиден пораст на трговијата со билни лекови и ароматични зачини од 19,5 

милијарди долари во 2008 година, на 32,9 милијарди долари во 2013 година. Сето ова укажува 

колку е голем економскиот потенцијал за производството и  извозот на лековитите  и 

ароматични билки, и производите од нив.   

Увоз и извоз на етерични масла 

Светскиот пазар на етерични масла вреди над 25 милијарди долари, додека пак количеството 
во промет изнесува 1,5 милијарди килограми. Се бележи постојан тренд на зголемување, како 
во  поглед  на  вкупниот  обрт  така  и  во  поглед  на  тргуваните  количества. Што  се  однесува  до 
екстракти  што  се  увезуваат  во  ЕУ,  најголеми  снабдувачи  се  Кина,  после  која  следат  Иран, 
Бразил,  Мексико  и  Индија.  Холандија  беше  најголемиот  европски  увозник  на  екстракти  до 
2012  година. Денеска  се  чини дека  состојбата  е  променета,  при што првото место  го  зазема 
Германија, во тесно водство пред Франција. Шпанија, Италија, Обединетото Кралство и Белгија 
се исто така големи увозници.  

Пазар на зачини 

Светскиот  пазар  на  зачини  изнесува  околу  9  милијарди  долари,  а  тргуваното  количество 
изнесува околу 6 милиони тони. Главните извозни земји, во поглед на трговската вредност, се 
Индија,  Виетнам,  Кина,  Индонезија  и  Холандија,  после  што  следат  Бразил,  Сингапур, 

Германија, Шпанија и Мадагаскар. Според Европската асоцијација за зачини (ЕСА), европскиот 
пазар на зачини и зачински растенија е во постојан пораст. Потрошувачката на зачини и билки 
по  глава  жител  во  Европа  изнесува  приближно  900  г.  Европската  индустрија  на  зачини  и 
зачински растенија остварува годишен обрт од приближно 6,5 милијарди евра, а како дел од 
многу поголемата прехранбена индустрија (за храна и пијалаци), уделот изнесува помалку од 
1%. 

Лековити состојки од МАР 

Европскиот пазар на производство на здравствени состојки главно е сконцентриран во 
Германија, Италија, Франција и Обединетото Кралство, додека пак во Источна Европа е 
поизразено собирање на самоникнати билки. Најголеми снабдувачи на МАР во ЕУ се Египет, 
Мароко, Кина и Турција.  

Пазар на чај 

Европскиот пазар на чај покажува тренд на зголемување. Пазарната вредност беше во постојан 
пораст во изминатата деценија, а постои и тенденција порастот да продолжи. Оваа тенденција 
се бележи кај сите видови чај, но, во поголема мера се бележи кај чаевите веќе подготвени за 
пиење.  

Што  се  однесува  до  МАР  во  Европа,  се  чини  дека  органското  сертифицирање  значително 
придонесува за додавање вредност на производите.  

Слика 1 : Пазарот на МАР во светот 

 

 

Треба да се истакне дека во оваа стопанска гранка постојано се присутни разни класификации 

на билките како сировина за преработка во фармацевската и прехрамбената индустрија. 

Сегашната поделба е јасна, се работи за категорија на собрани самоникнати билки  

(диворастечки, недрвни...) од природата, и за култивирани билки као дел од земјоделско 

производство. Иако во најголем дел билките се поклопуваат или се идентични според 

ботаничката класификација поради репродуктивниот материјал кој потекнува од 

самоникнатите билки,  усвоена е поделбата според начинот на добивање производ од нив на 

диворастечки и култивирани.  

Групата на медицински, ароматични и зачински билки опфаќа 1700 видови, распоредени во 90 

ботанички фамилии. Меѓу нив, околу 50 видови се поставени во редовно земјоделско 

производство (култивирање), додека останатите се набавуваат од собирањето и откупот на 

самоникнатите видови.  

Според Светската Здравствена Организација на Обетинетите Нации (WHO UN) и според 

Светската Трговска Организација (WTO),  МАР се опфатени во глава 12 (Поглавје 12:Маслодајни 

семиња и плодови; Разни зрна, семиња и плодови; Индустриски или медицински растенија; 

Слама и добиточна храна), поточно со меѓународниот царински код 1211 – „Растенија и 

делови на растенија (вклучувајќи семиња и плодови), што се користат првенствено во 

парфимеријата, фармацијата или за инсектицидни, фунгицидни или слични цели, свежи или 

суви, сечени, кршени или во прав“. Потоа следуваат други царински кодови за производи кои 

произлегуваат од овааа група, но видлив е проблемот кој е присатен и кај нас. Евидентно е 

дека и покрај највисоките степени на класификацијата на производите во трговијата, 

невозможно е нивно раздвојување според потеклото на самоникнати или култивирани 

производи од МАР.  

Кај култивираните медицински и ароматични растенија (МАР) разликата од самоникнатите 

билки е во изборот на најдоходовните подвидови за култивирање и квалитет на нивниот 

состав кој е посебно важен за понатамошна преработка и добивање краен производ според 

меѓународни стандарди за квалитет на фармацеутски, козметички или прехрамбени 

производи.  Селектирани се видови и нивни крстоски (хибриди) на лековити и ароматични 

растенија се со повисока содржина на биолошки активни материи во својот состав, како : 

растителни феноли, алкалоиди, хетерозиди, етерични масла, ензими, смоли и балзами.  

Како пример ја наведуваме лавандата ( Lavandula angustofolia), смиљот (Helѕchrisium italicum), 

мента (Mentha piperita), мелиса (Melissa citronella), оригано  (Origanum heracliotucum), и многу 

други . Кај нас се култивираат претежно растенија од „европско“ потекло, поради сличните 

климатски услови, достапноста на литература и научни материјали, семенски и репро 

материјали, соодветна механизација и опрема за преработка и финализација на производите.   

Така лековитите и ароматични растенија стануваат високо профитабилен  извозен производ за 

кој е релативно лесно да се најде пазар. Култивирањето – одгледувањето на лековити 

растенија по правило е поедноставен процес во производството од поголем дел на другите 

земјоделски култури, но додадената вредност се добива со дополнителните операции на 

прибирање (берење, жетва), доработка (сушење, селектирање, екстракција) и чување на 

производот. Додека во земјоделството се потребни поголеми производни површини за 

рентабилно производство, кај култивирање на лековити билки тие површини се релативно 

помали, поради зголемената додадена вредност на производот, односно исплатливост кај 

помалите фарми. Но за поголема конкурентност на пазарот и остварување на подобра 

позиција во извозот кај професионалните фирми, неопходната примена на агротехники и 

посебна механизација како и капацитети за доработка, оптималните површини под 

култивација на медицински и ароматични растенија би требало да се движат над 50 хектари. 

Состојби во подсекторот на медицински и ароматични растенија ‐МАР во Македонија 

Подсекторот на МАР како стопанска дејност се базира главно на собирање на самоникнати ‐ 

диворастечки видови од природата,  и има долга традиција во откупот, преработката и извозот 

на претежно сировини на западните пазари, но и готови производи како што се чаевите и 

зачините. Култивирањето на МАР во почетокот се јавува како потреба за дополнување на 

бараните количини од откупот и стандардизирање на квалитетот на сировините, за да во 

денешно време прерасне во посебна гранка во која се култивираат и видови растенија чие 

потекло води од други земји или континенти.  

Извозот на самоникнати МАР во Република Македонија се движи околу 20 милиони евра на 

годишно ниво, и ангажира околу 50.000 собирачи и околу 600 сезонски вработувања во 

фирмите, што преставува значаен извор на приходи на населението во претежно заостанатите 

рурални подрачја во Македонија.  Извозните пазари и дестинации се добро развиени кај 

извозните фирми кои се околу 40, снабдувани од стотина помали откупни фирми на теренот, и 

чиј број варира секоја година, зависно од побарувачката, цената и родот на видовите во 

природата. Во проесек, околу 90% од вкупно собраните количини се извезуваат како сировини, 

додека 10% се пласираат на домашниот пазар како финално преработени производи : суви и 

конзервирани печурки, чаеви, џемови и компоти, зачини и фармацеутски производи. 

Структурата на извозот е следна : околу 60 % се печурките (сушени, смрзнати или саламурени), 

25% се шумските бобинки или плодови, и олколу 15% се МАР. (податоци од Студија на  

Епицентар 2014 г.). Количините на годишно ниво се движат околу 13.000 тони печурки, 1.600 

тони лишаи и 5.000 тони МАР.  

Економски најзначајни се печурките со околу 20 вида, од кои главни носители се вргањот, 

црна труба, рујница, лисичарка, смрчка… 

 Лишаите  заземаат значајно место во извозот, а по составот  се делат на буков и  дабов.  

Од собраните самоникнатите МАР најголема е групата на шумски плодови (смрека, 

боровинка, диво јаболко, капинки, малини, јагоди, костен) па следат растенијата како мечкино 

уво, кантарион, планински чај, оригано, коприва, мајчина душичка, ајдучка трава, липа, бозел, 

...   

Табела 1 : структура на извоз на самоникнати растенија  

Група роизводи   Вид  Латински   2010 во кг.  2011 во кг.  

МАР  Модра смрека Juniperus communis 1.179.800  2.235.000

  Мечкино уво  Archostaphylos uva‐ursi  111.430  96.000

  Шарпланиански чај  Sideritis scardica  164.815  131.014

  Кантарион  Hypericum perforatum 11.000  284.000

  Ајдучка трава   Achillea millefolium  665.630  1.644.780

Вкупно :  2.146.675  4.479.180

Лишаи  Боров лишај   Linchene pinus 250.000  1.610.000

         

Печурки   Вргањ   Boletus (edulis, aereus, 
piniphilus, aestivalis) 

5.757.000  5.853.100

    Cantharellus (cibarius, 
cornucopioides) 

1.995.200  2.040.500

    Lactarius delicious  2.390.000  1.831.000

    Other   4.751.900  4.062.800

Вкупно:   13.894.100  13.787.300
Извезени производи 2010 и 2011 (извор: Студија Епицентар, ДЗС) 

Податоците кои се добиваат од Државниот завод за статистика честопати се преклопуваат во 

однос на некои култивирани земјоделски култури како костен, јаболко, малина, капина, јагода 

или пак  полупроизводи од нив како смрзнати мешавини, концентрати, пире, сокови. Извозот 

за култивирани МАР сеуште се води под тарифни броеви како „чај, мешавина од чаеви и 

друго“, „етрични растителни масла“ и друго, без точна ознака за потеклото на видовите.   

Извозни дестинации на производите се претежно Европските земји : Германија, Италија, 

Франција, Англија, Австрија, Холандија, а од Балканските земји : Србија, Бугарија, Грција, 

Словенија, Хрватска  (Епицентар студија 2014) 

Структура на собирачите и  Гендер  

Структурата на собирачи е претежно составена од мажи 85%, нивни жени 15%  кои се 

агажирани главно (до 90%) во доработка, сушење, конзервирање, стандардизација на квалитет 

и складирање. Возраста на собирачите во просек се движи околу 47 години (Студија 

Епицентар). Честите климатски промени и намалени количини за собирање, варијабилни цени 

во откупот и нестабилна заработка, миграцијата на младото население во странство, 

неконзизтентна политика на заштита на ресурсите од прекомерното искористување, слаба 

контрола на диви откупувачи и други фактори, влијаат на намалување на евидентирани 

собирачи, посебно на помладите собирачи за оваа дејност.  

Вредносниот ланец на производите  се движи во границите на 25‐30% за собирачи, 35‐40% за 

откуп‐преработка, и 30‐40% за трговци –извозници.   

Табела 2 : движење на цени на МАР во ланецот на производи  

Движење на цените во ланецот на собирање, откуп и продажба/извоз во евра за 2014 година 

Производ  Собирач Откупен пункт – преработувач  Извозник

Вргањ   1,5  2,5  4,0 

Рујница   1,0  1,5 – 2,0  3,5 

Боровинка   1,0  1,1  1,4 

Капина   1,0 1,2 1,5

Коприва лист   0,63  0,8 – 1,0  1,7 

Коприва семе   1,11  1,27  2,3 

Модра смрека   0,8  1,11  2,5 

Кантарион   0,64 0,715 1,6

Ајдучка трава   0,63  0,715  2,0 

Култивирани билки     

Бел слез корен  ‐  ‐  2,5 – 3,0 

Мента лист  ‐ ‐ 2,5 – 3,5

Мелиса –маточина  ‐  ‐  3,0 

Анасон   ‐  ‐  10 
Извор : Студија Епицентар 

Регулатива , стандарди и сертификација :  

Законските и подзаконски акти кои се однесуваат на собирање на самоникнати МАР, нивно 

култивирање, преработка и промет  се пропишани од институциите за земјоделтво, екологија, 

здравство и економија.  

1. Министерство за земјоделство, шумарство и водостопанство и неговите Управи, 

Сектори и Агенции ги пропишува : 

‐ Производните стандарди за култивирани МАР,  генерално се пропишани според  

Добрата Земјоделска Пракса – ГАП за производство на земјоделски култури.  Нема 

посебни национални стандарди за култивирање на МАР 

‐ Производство и промет со семе и саден материјал од МАР – Управа за семе и саден 

материјал 

‐ Фито контрола во производство и промет (увоз – извоз) на МАР – Управа за здравје на 

растенија 

‐ Безбедност во ланецот на производите, опремата и погоните и операторите се 

регулирани од Агенцијата за храна и ветерина и подразбира исполнување на хигиенско 

– техничките услови на објектите, опремата и материјалите за складирање и пакување, 

барањата за следливост на производите, нивна анализа за составот, бактериолошки и 

хемиски анализи и друго. Во последно време се бараат и анализи за дозволеното ниво 

на радијација и микотоксини во производите. 

‐ Агенција за финасиска поддршка на земјоделството и руралниот развој ги спроведува 

мерките за субвенционирање, каде собирањето и култивирањето на МАР се вклучени 

во сите Програми на министерството за земјоделство, влучително и Ипард програмата  

‐ Сектор за квалитет на земјоделски производи каде се содржани проиписите за 

органско производство, интегрално производство, ознаки за потекло, географски 

индикации, традиционален специјалитет и нивна сертификација  

2. Министерството за животна средина и просторно планирање ѓи пропишува правилата 

при извоз на самоникнати растенија, плодови  и нивни делови (свежи, сушени, 

смрзнати, саламурени и др.) и издава  CITES  сертификат со кој се потврдува дека 

одредениот вид по потекло од земјата, не е на црвената листа на забранети – 

заштитени видови 

3. Министерството за Здравство ги регулира стандардите за фармацеутската индустрија 

каде добар дел од МАР се преработува во фармацевтски и козметички производи 

4. Министерството за Економија го регулира прометот со финални производи од МАР кои 

влегуваат во големопродажна и малопродажната мрежа 

Меѓународните стандарди   кои треба да се исполнат заради непречен извоз на МАР во 

странство се задолжителни и се познати на извозниците . Покрај задолжителните 

микробиолошки  хемиски анализи,  купувачите бараат  сертификати за HACCP, ISO, HALAL, 

Global Gap стандарди, или пак органски сертификати од акредитирани сертификациони тела 

признаени во Европа,  Америка и Јапан (IMO, KRAV, OK, BIOSUISSE, ECO‐CERT...). 

Стандардите и системите за квалитет на производите е условен од купувачите во странство. 

Обично се бара органско сертифицирање за растенијата и шумските плодови, додека за 

печурките не е услов за продажба. За професионалните фирми ‐ откупувачи и извозници 

органскиот систем не ја зголемува правата додадена вредност на производот во однос на 

ценате спрема конвенционалните производи, па затоа  го воведуваат системот за органски 

квалитет само кога мораат, по барање на купувачите.  

Во последните години, структурата на извозот драстично се менува како последица на 

климатските промени кои битно влијаат врз продуктивноста на самоникнатите видови кои се 

објект на собирање од природата.  

Слабостите во ланецот на собирање самоникнати МАР се јасни, и даваат поголем мотив за 

воведување на култивирани МАР како континуитет во квалитетот и продажбата на странските 

пазари. Од друга страна со усвојување на меѓународните Конвенции за заштита на 

биодиверзитетот, во кои се содржат сите МАР кои се самоникнати, преку ситемот за забрането 

користење – Црвени листи на забранети и загрозени видови на МАР од природата како 

заштита од прекумерно собирање и нивно исчезнување, уште повеќе  вршат притисок врз 

политиките за подршка на култивирањето на МАР во земјите од регионот. 

Пазари и промет со МАР  

На домашниот пазар состојбите се нешто подобри, но големината на побарувачката влијае 

директно на продажбата. Како финални производи (зачини, чаеви, џемови, мармалади, 

сокови, фармацеутски помади, лековити капки, тинктури) се застапени во мрежата на 

продажба, во последно време преку продавниците за здрава храна и засилената маркетиншка 

кампања за користење традиционални хербални производи за подобрување на здравјето на 

луѓето.  Сепак понудата е поголема од побарувањата, па затоа за голем број фирми решението 

го  бараат во извоз на странски пазари. 

Производството на етерични масла  во Република Македонија е незначително. Капацитети за 

хидроделстилација имаат неколку фирми (Алкалоид АД, ЈП Македонски шуми, Флорес, Коро, 

Интермак, Интерфоод ), но поради подобри цени на сушените сировини и поедноставните 

работни операции, недостаток на стабилни извори на снабдување сировини за дестилација 

(од култивирање на билки) и берзантски цени на етеричните масла, фирмите не се 

заинтересирани за производство и трговија со масла.  Само две фирми – откупувачи на модра 

смрека вршат екстракција на етерични масло од смрека во погоните за хидродестилација на ЈП 

„Македонски шуми“ – ПШС „Малеш“ во Берово. Зависно природната продукцијата на 

смреката во годината и од обемот на откуп, годишно се екстрахира околу 150 до 200 тони 

модра смрека и се добива етерично масло во количина од 1,3% до 1,75% со потврден квалитет 

од страна на лабораториите во Фармацевтски Факултет Скопје. 

 Поради големите инвестиции кои се потребни за исполнување на сите стандарди за квалитет  

на етеричното масло за пласман на европските и глобалните развиени пазари, најголем дел од 

професионалните фирми се одредуваат за извоз на сировини од МАР.   

Култивирање на Медицински и Ароматични Растенија (МАР) 

во Македонија 
Историја на култивирање медицински и ароматични растенија (МАР) во Македонија  

Култивирањето на медицински и ароматични растенија во минатото на овие простори било 

застапено главно со одгледување на традиционални култури како афион, сусам, анасон. Со 

градење на современи фармацеутски капацитети во 70 – сетите години во бивша Југославија, 

започна и потребата од култивирани билки како сировина за преработка кај фирмите како 

„Алкалоид“ од Скопје, „Јака“ од Радовиш, „Јадран“ од Неготино и други помали фирми. 

Најголемите капацитети за култивирање биле поставени од „Алкалоид“ Скопје, на околу 1.200 

ха производни површини и негови договорени кооперанти. Со измени во законските прописи 

во оваа област, фирмата престанува со директен откуп на самоникнати МАР или нивно 

култивирање, и оваа дејност ја препушта на други приватни фирми регистрирани специјално 

за таа дејност.   

Производните површини на култивирање на МАР во Република Македонија се движат околу 

300 хектари, со тенденција на зголемување. Податоците за производни површини се 

променливи, зависно од застапеноста на едногодишни МАР, каде афионот, анасонот и 

камилицата варираат зависно од побарувачката на пазарите кои се главно извозни за овие 

видови.  

Споредено со површините под култивирани МАР на соседните земји на Балканот, се 

забележува дека Македонија е на крајот од листата. 

• Хрватска  >4.400 ха,  

• Босна и Херцеговина <600 ха 

• Србија >2.000 ха 

• Црна Гора <100 ха 

• Албанија >300 ха  

• Косово >200 ха 

• Македонија <300 ха 

(податоци: AMAPSEEC Association for Medicinal and Aromatic Plants of South East European 

Countries)  

 

Најчесто се култивираат следните видови на МАР во Македонија :  

 Камилица (Chamomilla recutita) 

 Лаванда (Lavandula angustifolia), 

 Мента, нане    (Mentha piperita)  

 Планински чај   (Sideritis scardica) 

 Оригано (Origanum vulgare) 

 Мелиса, матерка (Melissa officinalis)  

 Бел слез  (Althaea officinalis)      

 Балканска чубрица (Satureja montana)  

 Босилек (Ocimum basilicum) 

 М. Анасон (Foeniculum vulgare)  Pimpinella anisum* Анасон  

 Невен  (Calendula officinalis) 

 Мајчина душичка  (Thimus spp.) 

 Жалфија  (Salvia officinalis)      

 Афион  (Papaver somniferum)      

 Рен   (Armoracia rusticana) 

 

Во последните 5 години, се забележува зголемување на површините под Лаванда, Жалфија и 

Смиљ, каде пробното производство се покажало како успешно во однос на технологијата на 

култивирање и квалитетот на крајните производи (сува херба и етерично масло). 

Изворите за финансирање на малото стопанство се погодни, како и Програмите за 

субвенционирање на култивирањето на МАР, и тоа ги движи стопанствениците со поголем 

интерес да планираат инвестиции во овој сектор.  

 

Анализа на предности и слабости на секторот 

Досегашните студии, прегледи или податоци за култивирани медицински и ароматични билки 

секогаш ја истакнуваат краткорочноста и нестабилноста на поставеното производство на МАР 

во Македонија. Бројни чинители влијаеа и допринесоа до сегашните состојби. Сегашниот 

недоволен интерес на фармацеутската индустрија за договорно производство на МАР посебно 

се покажа по распаѓањето на Југославија, во која имаше поголема и побројна конкуренција од 

јаките фармацеутски фирми. Изгубените традиционални партнери и пазари од ЕУ, 

приватизацијата на компаниите, уситнувањето на производството и бавното пробивање на 

пазарите на новите фирми, допринесоа за намалување на култивирањето на МАР до 

минимални површини и интересот за нив кај фармерите.  

 Бројните проблеми со кои се соочуваат фармерите/кооперанти и фирмите откупувачи се  

следните :  

Фармери – култиватори на МАР  :  

‐ Недостаток на сертифициран посадочен материјал – серифицирано семе, садници  

‐ Недостаток на специјална механизација или опрема за МАР (машини за берба, сушари, 

регионални дестилерии)  

‐ Немање советодавни услуги за култивирање на МАР (садници, жетва, екстракција на 

етерични масла) 

‐ Немање стручна литература или достапни прирачници 

‐ Нелојална конкуренција меѓу откупувачите (откуп на црно) 

‐ Немање стабилни договори со фирмите за повеќегодишен пласман на производството 

‐ Непостоење на форма на здружување како групација, асоцијација, кластер за МАР 

‐ Неинформираност на фармерите за профитабилноста на секторот (инфо кампања) 

Проблемите на фирмите откупувачи, преработувачи   

‐ Варијабилни цени на сировините на светските берзи 

‐ Ефтина понуда на сировини од Кина, Индија,  

‐ Поединечен настап и ограничени количини за извозни пазари  

‐ Варијабилен квалитет (при откуп диворатсечки посебно) 

‐ Недостаток на квалификувани едуцирани производители 

‐ Зголемени барања за системи за квалитет од ЕУ купците 

‐ Скапи инвестиции во нови технологии во производство 

‐ Немање соодветна политика и поддршка од институциите 

Од друга страна, сите учесници во секторот ја истакнуваат предноста или погодностите кои 

можат да влијаат на зголемување на производството на МАР во иднина.  

‐ Погодни еколошки услови за култивирање МАР, незагадени почви, вода, воздух  

‐ Застапеност на сите климатски типови ... 

‐ Слободни земјоделски површини за култивирање МАР 

‐ Добра профитабилност од култивирање  

‐ Расположива работна рака во руралните подрачја 

‐ Зголемен интерес на фирмите за откуп на култивирани МАР 

‐ Солидно познавање на биологијата на МАР од  собирачите на диворастечки билки 

‐ Зголемен интерес на институциите за развој на политиките и финансиска поддршката 

за култивирање на МАР 

‐ Поддршка на здружување на производители 

Структура на производители на култивирани МАР 

За поточен увид во состојбите кај култивирањето на МАР во земјата, направено е истражување 

преку анкетирање на учесниците во ланецот на култивирани МАР, приватни фирми, фармери, 

инстутуции , организации и спроведени проекти од оваа област. 

Според нашите истражувања и анкетите направени за време на интрвјуата со операторите на 

МАР, производителите се категоризирани во следните групи:  

‐ Фирми  со целосен ланец на финализирање на производи од МАР : најчесто се фирми 

со готови производи од  чаеви и зачини во комерцијално пакување спремно за извоз 

или домашен пазар. Друг модел се фирми чии производи и се продаваат како лековити 

чаеви, фармацеутски и козметички производи преку билни аптеки   

‐ Фирми  со извоз на сировини од МАР  за преработувачка индустија : фирми кои имаат 

склучено договори со партнери од странство за продажба на сировини однапред 

дефинирани по количини и квалитет   

‐ Фирми производители, кооперанти или снабдувачи на преработувачки капацитети за 

МАР : иако во помал број, сепак има одредени производители со кооперантски 

договори и произведуваат за фирми  преработувачи 

‐ Фирми производители – директни извозници на МАР : тоа се неколку фирми кои имаат 

договори со партнери од странство, и произведуваат според нивни барања 

Квалитет на производство на МАР    

Од многубројните настапи на меѓународни саеми и манифестации во Европа и пошироко во 

светот, потврден е високиот квалитет на сировините и финалните производи на МАР од 

Република Македонија. Меѓутоа снабдувачките синџири,  а посебно преработувачките фирми 

од Европа, бараат дополнителни сертификати освен фито – санитарните, како оние на 

GLOBALGAP или органски сертификат за производите од МАР, поради гаранциите за 

безбедност и следливост на потекло кои се содржаат во овој систем за квалитет. Домашните 

производители од друга страна, не се задоволни со разликата во цената на сировините со 

органски и конвенционален квалитет, бидејки ја следат вредноста во меѓународната трговија 

со МАР, и се запознаени со цените во маркетингот во развиените земји.  

Учеството на големите снабдувачи на пазарот на МАР како Кина, Индија, Африка, Јужна 

Амерички земји, вршат дополнителен притисок за намалување на цените на сировините од 

МАР на меѓународните пазари. Во таа постојана борба меѓу снабдувачите на сировини и 

преработувачите околу вредноста или цената на производот, најчесто страдаат примарните 

производители на МАР, обичните фармери кои постепено губат интерес за производство. 

Единствен излез кој го покажала праксата од соседните земји и пошироко, е здружувањата во 

кооперативи, задруги или кластери, кои со повисок степен на доработка на производот 

стануваат значајни учесници во пласманот на МАР на домашниот пазар и во извоз.  

Брендирањето на производите од МАР преставува уште една успешна алатка во финалниот 

маркетинг на производите, каде е заштитен и докажан неговиот квалитет. Успешен пример 

имаме во соседната Грција, каде производот освежителен пијалок од  Sideritis scardica –

шарпланински чај, како брендиран производ го освоил домашниот пазар и се извезува на 

европскиот пазар. Истот производ ја зголемил побарувачката на култивиран чај, бидејки 

диворастечкиот вид е под строга заштита на државата. 

Економика во култивирањето на МАР 

Профитабилноста на култивирањето на МАР е основен двигател на развојот на подсекторот. 

Природните услови за производство (почва, клима, инсолација) може во регионот да бидат 

многу слични, но социјално – економските услови во земјата се битни за развојот на 

претприемаштвото и бизнисот.  Од искуства и литература од соседните  земји постојано се 

нагласува дека култивирањето на МАР носи минимум двојно повисока заработка од повеќето 

поледелски култури засадени на отворени земјоделски површини.  Вложувањата се помали во 

ѓубрењето и заштитата, но повисоки во бербата и доработката (сушење, дестилација). 

Набавката за посебна опрема и механизација за култивирање и преработка на МАР бара 

посебни инвестиции кои се враќаат на подолг период, зависно од обемот на производството, 

квалитетот и степенот на финализација на производите. Сето ова се содржи во „додадена 

вредност на производот“ кој се вади на слободниот пазар дома или во странство.  

Постојат бројни стучни анализи на профитабилноста во култивацијата на МАР кај соседните 

земји, овде сакаме да изнесеме некои од нив :   

Табела 3 : Грција  

Поставување насад  Сидеритис
Sideritis  sc. 

Салвија
Salvia off. 

Оригано 
Origano  

Мелиса  
Melissa  

Рузмарин 
Rosemary 

Посадочен материјал   660 600 800 850  450

Обработка на нивата  100  100  100  100  100 

Механизација   50  50  50  50  50 

Работници   60 60 60 60  60

Вкупен трошок  870  810  1010  1060  660 

Култивирање    

Вредност на земјата (рента)  40  40  40  40  40 

Работна рака  120 120 120 120  120

Агро Препарати   30  30  30  30  30 

Гориво   40  40  40  40  40 

Консумаблес  ‐Трошоци  20  20  20  20  20 

Други трош. 10%  25 25 25 25  25

Годишни трошоци за 
култивирање за декар 

275  275  275  275  275 

Комерцијално време на 
искористување (години) 

12  12  10  5  12 

Вкупни трошоци за 
култивирање годишно/декар  

319  314  338  413  434 

Добивка /декар  3.500  2.200  3.180  3.360  1.800 
AFS  Prof. Milonas Greece, 2016 

Табела 4 : Србија  

Планска калкулација  за 1ха култивирана билка  ‐ во ЕУР 

  Маточина  Валеријана   Невен   Нане 

  Година 1  Година 2 Година 1  Година 2

Механизација   284  263  606  460  384  293 

Репро материјал  571  365  775  390  765  440 

Работна рака   350  280 900 1.850 293  293

Вкупно   1205  908 2.081 2.700 1.524  1.026

Планиран принос  1500  3000  1.400  1.000  3.000  3.000 

Планска цена/кгр  1,0  1,0  4,0  5,0  1,0  1,0 

Вредност на 
производството 

1.500  3.000 5.400 5.000 3.000  3.000

Трошоци   1.205  908 2.081 2.700 1.524  1.026

Добивка   295  2.092  3.319  2.300  1.476  1.974 
*(Пољопривредни Факултет Београд 2012, Проф.Др. Томислав Живанович, „Плантажна производња 

лековитог и ароматичног биља“)    

Табела 5 : Бугарија   

АГРО‐ИКОНОМИЧЕСКА ОБОСНОВКА ЗА КУЛТИВИРАНЕ НА ЛЕЧЕБНИ БИЛКИ * 

Народно 
име 

Латинско 
име 

Години на 
користење 

Трошоци за 
поставувањ
е насад 

Приходи 
лв/дка прва 
година * 

Приходи за 
5 години 
лв/дка 

Во EUR 

Исоп   Hyssopus 
officinalis L. 

5  743,50   
 

900,00  5.700‐ 8.100  2.850‐ 
4.050 

Маточина   Mellisa 
officinalis 

5  821  1.120 – 
1.320 

6.720 – 
7.920 

3.360‐ 
3.960 

Морски 
пелин 

Artemisia 
martima  

6  741  494  3.641 – 
4.059 

1.820‐ 
2.030 

Балканска 
чубрица  

Satureja 
montana  

5  812,5  750  6.750 – 
8.250 

3.375‐ 
4.125 

Кантарион 
жолт 

Hipericum 
perforatum 

4  720,5  900 – 1.150  3.600 – 
4.600 

1.800‐ 
2.300 

Бел риган  Origanum 
heracleotic‐
um 

4 ‐ 6  726  250 – 360/1 
отк. 

3.250 – 
6.360 

1.625‐ 
3.180 

Градинарски  Salvia  6 ‐ 10  843,5  400 ‐ 500  4.400 –  2.200‐ 

чај  officinalis  5.140  2.570 

Девисил   Levisticum 
officinale 

3  842,5  1.200  7.800  3.900 

www.bulgarianagriculture.com/herbs,spices,oils 

 

 *површини во декар, или 0,1 хектар (10 декара = 1 ха) 

*официјален курс во Бугарија  лев : ЕУР = 2:1 

 

Табела 6 : Хрватска  

Калкулација производње неких лековитих и ароматичних врста (1 ха) во хрватски куни 

  Рузмарин  
Rosmarinus of. 

Кадуља  
Salvia off. 

Матичњак 
Melissa off. 

Тимијан  
Thimus vulg. 

Милодух 
Hissopus of. 

Принос на сирова маса*(кг/ха)   4.500 1.800 15.000 13.500  15.000

Продајна цена (кн/кг)  0,55  1,65  0,28  0,33  0,30 

Вредност на производство  2.475  2.970  4.156  4.488  4.500 

Трошоци на производство  1.770 1.780 3.743 3.078  3.026

Материјали   700 860 1.381 1.176  1.390

Саден материјал       460  384  512 

Минерални ѓубрива   500  450  597  489  554 

Пестициди     150 153 153  153 

Останати трошоци  200  260  171  171  171 

Работна рака   1.070  920  2.361  1.901  1.637 

Основна обработка на почвата  128  128  128  128  128 

Предсеидбена обработка  85 85 85 85  85 

Сеидба ‐ садење      682  341  43 

Меѓуредна обработка  120  120  205  205  205 

Заштита       51  51  51 

Култивирање   180 180 682 682  682 

Жетва ‐ берба  650  500  341  256  256 

Превоз   120  120  188  153  188 

Бруто добивка (кн/ха)  705 1.190 1.413 1.411  1.474

Дестилација на масло   45 2.000 2.000  2.000

Продажна цена   85,00    4,26  4,26  3,84 

Вредност на масло/ сува роба  3.825    8.525  8.525  7.673 

Трошоци на доработка  300 645 776  656 

Трошоци  дестилација/сушење  600 1.023 938  1.023

Бруто добивка (кн/ха)  1.155    3.115  3.734  2.967 

Мr. sc. Branka Perinčić, „Lekovito i aromaticno bilje“ ‐ Задруга „Равни Котари“ Хрватска 

*официјален курс: куна/еуро = 0,1346 или еуро/куна = 7.432  

 

Етерични масла и дестилати  

Цените на финалните производи од МАР (чаеви, козметика, етерични масла и друго) се 

различни на различни пазари, но цените на етеричните масла од МАР кои се тргуваат на 

големопродажните пазари се обично со берзантски цени, зависно од видот и потеклото.  

Преглед на некои берзантски цени на етерични масла се дадени во табелата 

Билни масла           Herb Oils  

Производ                 Product  Потекло      Origin/Grade  Цени      Prices per KG 

Босилек                  Basil  Египет               Egypt  $187/kg   

‐    /   ‐  Комодори        Comores $125/kg   

Лаванда                 Lavender  Франција          France  $210/kg 

‐   /      ‐  Бугарија            Bulgaria  $96/kg   

‐  /       ‐  Англија              English  $200/kg   

‐ /        ‐  Русија                Russia $95/kg drum 

Лаванда (хибр.)      Lavendin  Фран. Гвајана  French Grosso  $55/kg 

Пупки лаванда       Spike Lavender  Шпанија            Spain   $110/kg 

Мента                   Mint, peppermint  САД                    USA  $90/kg   

‐ /   ‐  Индија              India $65/kg drum 

Мента    Cornmint (mentha arvensis)  Индија               India,   $52/kg 

Мента            Spearmint,( M. Spicata)  САД                    USA  $112/kg 

Камилица Г.    Chamomile (German)  Непал                Nepal  $780/kg   

‐ /   ‐  Индија              India $1,250/kg 

Камилица  Р.    Chamomile (Roman)  Унгарија            Hungary  $1,500/kg 

Жалфија                      Sage  Хрватска            Croatia  $240/kg 

Рузмарин                    Rosemary  Шпанија             Spain $42/kg   

‐ /   ‐  Тунис                  Tunisia  $25/kg 

Мајоран                      Marjoram  Шпанија              Spain  $330/kg 

Мајчина душичка     Thyme  Унгарија             Hungary  $300/kg   

‐ /   ‐  Индија                India $65/kg

Fennel                        Анасон   Индија                 India  $130/kg  
*International Trade Center : Report prepared for ITC’s Market Insider 2015  Mr Steve Caiger 

Резиме на трговијата со производите од МАР 

Македонските производи од МАР се потврдени со квалитет и барани од страна на европските 

прехрамбени, фармацеутски и козметички компании, што е потврдено на бројни саеми и 

манифестации од оваа област каде се изложуваат сировини и финални производи од МАР со 

потврдено потекло  и сертификат.  

Главниот проблем со обемот на извоз на МАР е во поединечниот настап на компаниите и 

немање меѓусебна комуникација и иницијатива за здружување за заеднички настап пред 

купувачите во странство. Затоа и се јавува проблемот околу обемот на понудата  и 

побарувачката на МАР . Иако потенцијалот за производство е голем, расцепканата понуда од 

фирмите преработувачи и извозници на производи од  МАР го ограничува количеството и 

цената на истите.  

Од друга страна недостасува стандардизација на квалитетот во примарното производство, 

посебно кај фармерите каде недостасува перманентна едукација и советодавни услуги, како и 

едукативна литература за култивирање на МАР.  

Образовни програми за култивирање на МАР  

Факултет Земјоделски Науки и Храна ФЗНХ,  Катедра за тутун – наставна програма 

(семестрална) со предмет за култивирање МАР и Катедра за Ботаника – биодиверзитет, 

семестрален предмет за собирање и користење самоникнати МАР 

Групата на Лековитите, ароматични и зачински растенија  е мошне голема опфаќа околу 1700 

видови кои спаѓаат во околу 90 ботанички фамилии. Меѓу нив околу 50 видови се во редовно 

производство (култивирани), додека пак, останатите се наоѓаат во природата во диви форми. И 

едните  и  другите  се  користат  како  суровина  за  производство  на  лекови,  зачини,  во 

козметичката индустрија, во исхраната, за подготовка на чаеви, тинктури, мелеми и друго. 

  Лековитите  и  зачински  растенија  на  Факултетот  за  земјоделски  науки  и  храна  се 

изучуваат во рамките на две предметни програми и тоа: 

1. Лековити и зачински растенија на насоките Поледелство, Екоземјоделие, Градинарство и 

цвеќарство  каде  се  изучуваат  култивираните  видови,  односно  начинот  на  нивното 

одгледување и искористување. 

2. Самоникнати хранливи и отровни растенија на насоките: Екоземјоделие, Градинарство и 

цвеќарство, Контрола и безбедност на  храна, Преработка на  земјоделски производи каде се 

изучуваат диворастечките видови, односно начинот на нивното собирање и искористување. 

Фармацевтски Факултет Скопје – во својите наставни програми за дипломски , 

специалистички и постдипломски студии имаат наставни предмети во кои се опфатени 

контролата на квалитетот на медицинските и ароматичните растенија ‐ МАР во храната, 

козметиката и лековите. На примеер кај специјалистичките студии по Фитотерапија, се 

изучуваат следните предмети:  

‐ Производство на хербални лекови 

‐ Ефикасност и безбедност на хербални лекови 

‐ Хербални лекови и додатоци во исхраната за посебни групи 

‐ Природни суровини во козметологијата 

‐ Професионална етика и маркетинг на хербални лекови и додатоци во исхраната 

‐ Етерични масла во фитофармацијата и ароматерапија 

‐ Растителен биодиверзитет и негова заштита, и други предмети 

Во рамките на Фармацевтскиот факултет во Скопје е формиран Центар за природни 

производи ‐ ЦПП. Основна дејност на ЦПП е вршење на услуги и анализи во полето на 

природните производи, фармакогнозијата, фитохемија и фитотерапија, давање на стручни 

мислења и консултативни услуги како и изработка на експертски извештаи и лабораториски 

анализи. 

Воспоставени и се работат следниве анализи и услуги:  

 Испитување на растителна дрога (хербална супстанца) (PH.EUR. 6)  
 Испитување на хербална преработка (екстракт) (PH.EUR. 6)  
 Гаснохроматографски профил на официнелно етерично масло  
 Гаснохроматографски профил на неофицинелно етерично масло  
 Идентификација на хербални супстанци, хербални преработки и хербални препарати  
 Испитување и контрола на квалитет на хербални супстанци, хербални преработки 

според (PH.EUR. 6) и други стандарди за квалитет  
 Експертски извештај за безбедност и ефикасност на традиционален хербален лек  
 Проценка на растителни ресурси  
 Проекти, развој на методолошки постапки, стручни мислења, консултативни услуги и 

др.      
 

Средни земјоделски училишта – во рамки на предметот за Органско земјоделско 

производство, култивирање на МАР во пракса се спроведува на производни полиња на 

училиштата. Со учество и подршка на меѓународни проекти, култивирањето на зачински и 

ароматични растенија се постави како практична обука во неколку Средни земјоделски 

училишта (Свети Никиоле, Скопје, Тетово, Валандово, Струмица) и во едно средно угостителско 

училиште за готвачи „Лазар Танев“ во Скопје.  

Политики на национална поддршка на секторот на МАР  

Министерството за земјоделство, шумарство и водостопанство во своите долгорочни 

програми за земјоделското производство и рурален развој, ѓи има опфатено МАР со доследна 

определба за финансиска поддршка на сите учесници во ланецот на МАР, од примарното 

производство, преку преработката, до финален производ и трговијата на истите. Тоа се 

следните програми : 

‐ Годишна Програма за финансиска поддршка на земјоделско производство 2016 : 

предвидува исплата на 30.000 денари/хектар површина под насади на МАР, или за 

одржување на постојни повеќегодишни насади, 70% од трошоци за анализа на почва 

‐ Програма за органско земјоделско производатво +30 % од основната мерка, + 50% за 

тошоци за сертификација, + 2% за предадени сировини во преработувачки капацитети, 

+ 5% за продадени или извезени органски производи 

‐ Програма за финансиска поддршка на рурален развој 2016 :  50 – 75% за подигнување 

на нови насади со МАР (13 видови МАР) со минимум 0,2 ха површина и максимален 

износ од 2.500.000 денари по корисник за прифатливи трошоци (сертифицирани 

садници и придружни објекти) по одреден број садници на хектар површина 

‐ Ипард Програма :  

‐ Мерка 302 11 Инвестиции во објекти и опрема за производство, преработка и 

пакување на зачини, чаеви, ароматични и лековити билки, екстракти, во висина  65% 

од прифатливи трошоци до 1.000.000 евра, 

‐ мерка 302 12 Инвестиции во објекти и опрема за производство на екстракти и етерични 

масла во висина  65% од прифатливи трошоци до 1.000.000 евра,  

Меѓународна соработка (проекти во областа) 

Во изминатите десетина години се реализирани бројни проекти од разни Европски Програми, 

УСАИД, ГТЗ, СИДА и други донатори. Карактеристично за сите нив е дека се однесуваат 

исклучиво за областа на самоникнати – диворастечки медицински и ароматични растенија 

МАР. Спроведени се бројни обуки за добри собирачки практики (Fair Wild Standards), 

преработувачки стандарди и организирани заеднички настапи на меѓународни Саеми и 

манифестации.   

Култивирањето на МАР се појавува од 2014 во два IPA Crossborder проекти, со Бугарија и 

Грција каде учествуваат партнери од Македонија. Преку овие проекти е пренесено знаење за 

идните производители и земјоделци, но резултатите не се видливи. 

Проектот КУЛТ финансиран по Програмата ERAZMUS +  е прв проект кој детално ја опфаќа 

целата област комплетно и преку планирани активности поставува практично производство на 

МАР и негова финализација, вклучувајки ѓи сите учесници во ланецот на производство, 

преработка и трговија на производи од МАР, во мрежа на информирање и соработка, за 

заеднички настап во меѓународната заедница. 

ПЕРСПЕКТИВИ ЗА РАЗВОЈ ВО РЕПУБЛИКА МАКЕДОНИЈА 

Погодноста на климатските и почвените фактори во земјата го создале исклучиво богатиот 

биодивезитет во Република Македонија. Присатноста на економски значајните видови на 

медицински и ароматични растенија кои како самоникнати се среќаваат во поедини региони, 

ја потврдуваат можноста на култивирање на истите видови, затоа што вегетираат на иста 

почвена структура и во идентични микроклиматски услови. Самите собирачи на самоникнати 

видови го имаат согледано тоа правило, и култивираат МАР според своето традиционално 

искуство на истите природни станишта каде се среќаваат и диворастечките видови (надмосрка 

височина, почва, вода). Најзастапен пример е со планинскиот чај  Sideritis scardica или 

Шарпланински чај, кој го среќаваме на зелените пазари како типичен производ на руралното 

население.  

Искуството од култивирање на МАР, организирано од поранечни државни компании во 

минатото на бивша Југославија, со тек на време исчезнало и е заборавено. Со 

трансформацијата и приватизацијата на државните фирми во приватни, бројни капацитети, 

опрема и структура за производство, преработка и финализација на производи од МАР е 

намалена и загубена, односно исклучена од функција.   

Со трасформација на политиките во земјоделството и руралниот развој, областа на 

култивирање на МАР го доби своето место во програмите за субвенционирање. Бројни 

компании и земјоделски производители ја согледуваат профитабилноста во култивирање на 

МАР и бараат да бидат информирани и поврзани во преносот на искуствата од развиените 

земји на Европска Унија. Достапноста на современа агротехничка опрема (капка по капка, 

фолии за мулчирање, органски заштитни препарати), земјоделска механизација и 

преработувачка опрема (сушари, селектори, дестилари), преку програмите за финансиска 

поддршка кои се активни, даваат сигурност кај земјоделските производители и компании да 

инвестираат во оваа област. 

Од предходно  прикажаната „Анализа на предности и слабости на секторот“ во 

материјалот може да се извлечат бројни заклучоци за перспективите за развоја на секторот за 

култивирање на МАР. Според наше размислување, најважни активности кои ќе допринесат до 

севкупен развој на секторот се следните :  

‐ организирано поврзување на учесниците во ланецот на МАР и градење заедничка 

платформа за настап пред институциите и јавноста,  

‐ промоција и подигање на јавната свест за култивирањето на МАР во земјата и ширење 

на информациите преку јавните средства за информирање и достапните социјални 

мрежи,  

‐ изработка на едукативни и стручни материјали за производителите, достапност на  

литература од соседните земји, трансфер на знаење и искуства од областа,  

‐ организирање на  едукативни работилници, семинари и средби на сите учесници во 

ланецот на МАР,  

‐ меѓународно поврзување со слични организации, учество во меѓународни проекти  и 

соработка 

 

Забелешка  

Се надеваме дека оваа иницијатива спреведена преку проектот КУЛТ ќе продолжи и во 

наредната година, следејки ги придобивките кои се реализирани со помош на сите партнери и 

учесници во проектот, а со главна цел унапредување и развој на овој стопански сектор.  

Материјалот изнесен во Студијата ќе биде надополнуван постојано во идниот период, поради 

динамиката на информации од учесниците, чии коментари посебно ги цениме. 

 

 

    

   

 


